	









Тылсымлы сүзләр
 Сөйләм телен устерү буенча ачык шөгыль








Максат: 
· Балаларны өлкәннәр һәм бер-берсе белән исәнләшергә һәм саубуллашырга, рәхмәт әйтергә өйрәтүне дәвам итү.

· Тылсымлы сүзләрне ачык һәм аңлаешлы итеп әйтүләренә ирешү.

-    Уенда катнашу теләге тудыру.



Сузлек өстендә эш: исәнмесез, рәхмәт, сау булыгыз.

Шәхси эш:  Нурислам, Раил. Сүзләрне дөрес итеп әйтергә өйрәтү.

Методик алым: күрсәтү, уен , шигырь сөйләү, мактау, әңгәмә.

Ярдәмлекләр: уенчык куян, ширма, магнитафон.

Кулланылган әдәбият: 
“ Әхлак нигезе – матур гадәт” тәрбиячеләр өчен методик кулланма.
“ Гөлбакча” хрестоматия.
“ Бала бишеге – гомер ишеге”/ Яр Чаллы, “ Идел-йорт” нәшрияты, 2002.



· Балалар, карагыз әле, безгә бүген кунаклар килгән. Әйдәгез бергәләшеп исәнләшик әле.
· Исәнмесез.
· Балалар, әйдәгез бергәләп  түгәрәккә басыйк әле.
· Кулларны кулга куйык, 
· Изге уйларда булыйк.
· Кояш нурын юлдаш итеп
· Шатланышыйк, дуслашыйк
·  ( кочаклашыйк)
· Балалар, карагыз әле, безнең каршыда нинди матур өй тора. әйдәгез әле ишеген шакып карыйк.
· Тук-тук. Бу матур өйдә кем яши?
· Балалар, кешеләр бер-берсе белән очрашканда нәрсә диләр?
·  Исәнмесез!
· Исәнмесез  балалар. Мин куян .  Ә сез кемнәр буласыз? 
· ( балалар үзләренең исемнәрен әйтәләр, исәнләшеп чыгалар). Балалар, әйдәгез бездә куянның исемен сорыйк әле.
· Б: синең исемең ничек?
· К:минем исемем –Шаян.
· Шаян, безнең Сафия бик матур шигырь белә, әйдә тыңлап кара әле.
· Очрашканда кешеләр-
· Олылар һәм кечеләр
· Бер-берсен сәләмлиләр:
· “Исәнмесез” диләр.
· Ә бабамның сәламен
· Ишетеп белә һәркем.
· Сәлам бирә ул һәркөн:
· Әссәләмегаләйкем!
· Булдырдың, Сафия, рәхмәт.
· Т:  әйдәгез, балалар, хәзер  Шаян белән бергәләп уен уйнап алыйк.
Уен музыка астында бара. 
Ак куянкай утырган 
Колакларын селкетә.
Менә шулай. Менә шулай 
Колакларын селкетә.
Куян туңа башлагач 
Аякларын җылыта.
Менә шулай, менә шулай 
Аякларын җылыта.
Куян һаман да туңа
Сикергәли ул шуңа.
Менә шулай, менә шулай
Сикергәләп тә куя.
Кемдер аны куркытты, 
Ул урмарга элдертте.
· Булдырдыгыз балалар. Әйдәгез бергәләп Шаянның өе янына киләбез. 
· К: Балалар, минем өемдә серле кишер бар , мин аны сезгә бүләк итәм.
· (Тәрбиячегә бирә) Балалар, әйдәгез әле бергәләп куянкайга рәхмәт әйтик.
· Б: рәхмәт куянкай.
· Раил нәрсә әйтәбез?
· Рәхмәт.
·  К: миңа сезнең белән бик күңелле. Тик мине өйдә әнием көтә. Миңа өйгә кайтырга кирәк. (китә башлый)
· Т: Балалар, саубуллашканда нинди сүз әйтәбез. Кем әйтә?
· Саубулыгыз.
· Нәрсә диябез, Нурислам.
· Сау бул дип әйтәләр. 
· Сау бул , Шаян.
· Саубулыгыз, балалар.
· ( Һәрбер бала куян белән аерым аерым саубуллаша)
· Балалар, безгә куянкай кишер биргән иде, әйдәгез әле ул кишерне карыйк. Балалар, ул чыннанда серле икән, аның эчендә тәмле конфетлар бар. Ул конфетларны без кулларыбызны юып чыккач утырып ашарбыз






